
Erresuma Batuko lehen ministroa PANeko presidentea Errusiako presidentea
«Masa-terrorismoa «Eraso arriskutsu «Eraso terrorista
gure garaiko deabru horiek gaitzesten hasatiak ezin dira

berria da»

«Jende errugabe askok bi-
zia galdu du», adierazi
zuen atzo Tony Blair Erre-
suma Batuko lehen minis-
troak atentatuen berri jakin ondoren.
Blairrek munduko demokrazie dei egin
zien «indarrak batu eta masa-terroris-
moa ezabatzeko, hori baita gure garaiko
deabru berria». Blairrek bere samina
azaldu zion herri estatu batuarrari, etaa-
tentatuek eragindako «izua eta sarras-
kia» gaitzetsi zituen.

ditugu palestinarrok»

Jasser Arafatek gogor gai-
tzetsi zituen atzoko «era-
so arriskutsuak, eta bere
izenean bakarrik ez, baita
«herri palestinarraren izenean» ere.
«Gure samina azaltzen diegu estatuba-
tuarrei, George Bush presidenteari eta
bere gobernuari», adierazi zuen Palesti-
nako Aginte Nazionaleko presidenteak
Gazan. Telebistan ikusitako irudiek
«guztiz atsekabetu» zutela ere adierazi
zuen Jasser Arafatek.

zigorrik gabe geratu»

' Vladimir Putin Errusiako
presidenteak telegrama
baten bidez azaldu zion
George Bushi bere gai-
tzespena, eta biktimen senideei samina
agertzeko eskatu zion. «Guk oso ondo
ulertzen dugu euren mina, errusiarrek
ere izuaren amesgaiztoa geure buruan
ere jasan dugulakow, idatzi zuen Putinek.
Telegrama berean «eraso terrorista ba-
satiak zigorrik gabe ezin direla geratu»,
azaldu zuen Putinek.

KOFI ANNAN

Nazio Batuen Erakundeko idazkari nagusia
«Une hauetan burua
& - hotz mantentzea
- ™) beharrezkoa da»
Q: ™ Kofi Annanek burua hotz
= mantentzeko beharra az-
. pimarratu zuen atzo.
«Inoiz baino beharrezko-
agoa da», esan zuen. «Ez dakigu nor da-
goen ekintza hauen atzean eta ezta ere
zer lortu nahi duten, baina badakigu ez
dagoela terrorismoaren bidez lor daite-
keen justiziazko helbururik», adierazi
zuen Nazio Batuen Erakundeko idazkari
nagusiak, eta lehen otoitzak biktimen se-
nideentzat eskatu zituen.

Nazioartekoak

gogor gaitzetsi du
erasoa eta bhahesa
eskaini die EEBBel

Mundu osoko erakunde eta herrialdeek
samina agertu zioten atzo George Bushi

Atzoko atentatuek oihartzun
handia izan zuten nazioarteko-
an, eta mundu osoko erakunde
eta herrialdeetako agintariek
gaitzespenak eta babesa azaldu
zizkioten Gerge Bush presiden-
teari. Ariel Sharonek eta bere
gobernuak gertaerak oso gertu-
tik jarraitu zituzten egun guztian
zehar. Israelgo presidentea be-
rehala jarri zen harremanetan
atzo Tel Aviveko Estatu Batue-
tako enbaxadorearekin, eta ger-
tatutakoa «EEBBen aurkako
ofentsiba terrorista» zela esan
zuen. Aldi berean «atentatuek
sortutako biktimengatik» bere
samina agertu eta EEBBei «be-
har duten laguntza guztia» es-
kaini zien Sharonek. Laguntza
hori ere eskaini zien Simon Pe-
res Kanpo Arazoetako ministro
israeldarrak.

Jerusalemgo kaleak hutsik
zeuden atzo atentatu gehiago-
ren beldur, baina erakunde
palestinarrek Dorre Bikien aur-
kako erasoan parte hartu zutela
ukatu zuten atzo. Hamas era-
kunde islamiarraren hitzetan
«palestinar bakar batek ere ezin
zezakeen egin Dorre Bikien eta
Pentagonoaren aurkako eraso-
rik». Abel Aziz Rantisi bozera-
maileak esan zuen palestina-
rrek Israelen okupazioaren
aurka egiten dutela borroka,
«eta ez estatubatuar zibilen
aurka». Hasiera batean hipotesi
batzuek atentatua talde palesti-
narren bati egotzi zioten, Pales-
tinaren Askapenerako Herri

Fronte Demokratikoari
(FPDLP) hain zuzen, baina era-
kunde horrek parte hartu zuela
gezurtatu zuen atzo bertan:
«FPDLPk ez du atentatuekin
zerikusirik, ez gertutik, ez eta
urrutitik ere», esan zuen Salah
Zidan erakundearen Batzorde
Eragileko kideak. Atzo dei bat
jaso zen atentatua PAFD era-
kundearen izenean errebindi-
katuz, baina dei horrek palesti-
narren borrokari min egitea
beste helbururik ez zuela salatu
zuen Zidan.

Europako Batasuna, asaldatuta

Romano Prodi Europako Ba-
tzordeko presidenteak «izutu-
ta» zegoela adierazi zuen aten-
tatuen berri jakin ondoren, eta
«europarrak terrorismoa gai-
tzesteko eta aurre egiteko Esta-
tu Batuekin eta bakea maite du-
tenekin daudela», esan zuen.
Europa Batasunak ere albistea
jakin eta berehala gaitzespena
eta samina azaldu zituen. Belgi-
kako presidentetzako bozera-
maile batek Guy Berhofstadt le-
hen ministro belgikarra «asal-
datuta, atsekabetuta eta harri-
tuta» zegoela esan zuen. Belgi-
kako presidentetzak une
dramatiko hauetan Estatu Ba-
tuetako nazioari bere elkarta-
sun osoa ematen diola ere gai-
neratu zuen bozeramaileak. Ja-
vier Solana Europako Batasu-
neko Kanpo Politikarako ordez-
kariak ere bere «babes osoa»
eskaini zion Bushi.

Europako Batasuneko kideen
artean ere erreakzioak ugariak

MUNDUAN, SEGURTASUN NEURRIAK. EEBBetako enbaxada guztie

segurtasun neurriak hartu zituzten atzo; argazkian, Berlingoa.

izanziren. Jacques Chiracek be-
re «samintasun sakonena» azal-
du zuen atentatuen aurrean, eta
Frantziaren laguntasun eta el-
kartasuna «gaurkotu» zuen Es-
tatu Batuarrekiko. Jose Maria
Aznarrek berriz, atentatu horiek
«erokeria terrorista» erakusten
dutela esan zuen.

NATOk «indar handienare-
kin» gaitzetsi zituen atentatuak,
eta «terrorismoaren izurriteari
aurre egiteko fronte bakar bat»
osatzearen garrantzia azpima-
rratu zuen. George Robertson

idazkari nagusiak idatzi bat za-
baldu zuen «horrelako basake-
rik demokrata batentzat onarte-
zinak direla» azalduz.
Amerikar Estatuen Erakun-
dea (AEE) ere antzeko hitzekin
erantzun zien atzoko erasoei.
Cesar Gaviria AEEko presiden-
teak atzo babesa eskaini zien Li-
matik Estatu Batuei. «<Hemisfe-
rioko jende guztia ari da sofri-
tzen gertaera horiengatik. Me-
xiko, Kuba, Kanada, Txile eta
beste herrialde askok ere euren
samina erakutsi zuten atzo.

ARIEL SHARON

(Israelgo presidentea)

«Biktimengatik gure
samina agertu nahi
diegu EEBBei, eta
behar duten laguntza
guztia eskaini»

ABDEL AZIZ RANTISI

(Hamaseko bozeramailea)

«Palestinar bakar batek
ere ezin ditu eraso
horiek egin; gurea ez da
EEBBetako zibilen
aurkako borroka»

SALA ZIDAN
(FPDLPko Batzorde Eragileko kidea)

«Gure erakundeak
ez du zerikusirik
atentatuekin,

ez gertutikez eta
urrutitik ere»

ROMANO PRODI
(Europako Batzordeko presidentea)
«Europarrak Estatu
Batuekin eta bakea
maite dutenekin daude
terrorismoari aurre
egin eta gaitzesteko»

GEORGE ROBERTSON
(NATOko idazkari nagusia)
«lzurrite honi aurre
egiteko fronte bakar
bat osatu behar da»

JUAN JOSE IBARRETXE
(EAEko lehendakaria)

«EEBBetako euskal
komunitateari nire

tristura helarazi
nahi diot»




